ԱՄՓՈՓԱԹԵՐԹ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ 
30-Ի N650-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. ՀՀ ֆինանսների նախարարություն 

	17.12.2020թ.

	
	N01/28/18912-2020

	1. Դիտողություններ և առաջարկություններ չկան
	

	2. ՀՀ էկոնոմիկայի նախարարություն

	28․12․2020թ․

	
	N01/16755-2020

	1. Դիտողություններ և առաջարկություններ չկան
	

	3. ՀՀ արդարադատության նախարարություն

	29.01.2021թ․

	
	N 1663-2021

	1. «Հայաստանի Հանրապետության կառավարության 2020 թվականի ապրիլի 30-ի N650-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերնագրից առաջ նշված «2020» թիվն անհրաժեշտ է փոխարինել «2021» թվով:
	Ընդունվել է


	2. Նախագծի նախաբանում առաջարկում ենք հղում կատարել նաև «Նորմատիվ իրավական ակտերի մասին» օրենքի 33-րդ հոդվածին:
	Ընդունվել է


	4. Վարչապետի աշխատակազմ
ֆինանսատնտեսագիտական
վարչության եզրակացություն
	28․12․2020թ․

	
	N01/16755-2020

	1. Որոշման նախագծով առաջարկվում է կառավարության 30.04.2020թ. «Վիճակախաղերի կազմակերպման գործունեությունից ստացվող եկամուտների հաշվառման ու դրա նկատմամբ հսկողության իրականացման կարգը սահմանելու մասին» N650-Ն որոշմամբ սահմանված կարգի 2-րդ կետում՝ «կայանալու են 2020 թվականին» բառերը փոխարինել «կայանալու են 2021 թվականին» բառերով: 
Իսկ N650-Ն որոշման կարգի 2-րդ կետը սահամանում է. 
«Վիճակախաղի կազմակերպման գործունեությունից ստացվող եկամուտների հաշվառումն ու դրա նկատմամբ հսկողությունն իրականացվում են վիճակախաղի կազմակերպչի կողմից վիճակախաղի տոմսի վրա հսկիչ նշանների փակցման և հարկային մարմնի էլեկտրոնային համակարգում էլեկտրոնային եղանակով կատարված գրանցումների միջոցով:
2020 թվականի հունիսի 1-ից հետո վիճակախաղերի իրացվող տոմսերի վրա հսկիչ նշանների առկայությունը պարտադիր է՝ բացառությամբ մինչև 2020 թվականի հունիսի 1-ը թողարկված և իրացման ենթակա վիճակախաղերի տոմսերի, որոնց խաղարկությունները կայանալու են 2020 թվականին»: 
Այսինքն, առանց հսկիչ նշանների պարտադիր առկայության թույլատրվում է միայն այն վիճակախաղի տոմսերի վաճառքը, որոնք թողարկվել են մինչև  2020 թվականի հունիսի 1-ը և որոնց խաղարկությունները կայանալու են 2020 թվականին:
Որոշման նախագծով առաջարկվում է N650-Ն որոշման կարգի 2-րդ կետում՝ «կայանալու են 2020 թվականին» բառերը փոխարինել «կայանալու են 2021 թվականին» բառերով, որով փաստացի մեկ տարով երկարացվում է մինչև 2020 թվականի հունիսի 1-ը թողարկված  վիճակախաղի տոմսերի վաճառքը՝ առանց հսկիչ նշանների պարտադիր առկայության:
Ներկայացված հիմնավորումով որոշման նախագծի  անհարժեշտությունը հինավորվում է հետևյալով.
«Վիճակախաղերի կազմակերպման և անցկացման կանոնակարգի համաձայն՝ վիճակախաղի կազմակերպիչը պարտավոր է յուրաքանչյուր խաղարկության տոմսերի թողարկումից առնվազն մեկ օր առաջ տեղեկացնել տվյալ վիճակախաղի խաղարկության համարի, հեռուստախաղարկության անցկացման տարեթվի, ամսվա, օրվա, ժամի մասին, ինչն արտացոլված կլինի նաև տվյալ խաղարկության տոմսերի վրա:
ՀՀ պետական եկամուտների կոմիտե ներկայացված տեղեկատվության համաձայն՝ վիճակախաղի կազմակերպչի կողմից 2020 թվականին անցկացվելիք վիճակախաղերի խաղարկությունները կորոնավիրուսային համավարակի և պատերազմական դրության արդյունքում երկու անգամ հետաձգվել են, և դրանք հնարավոր է անցկացնել 2021 թվականի փետրվարի 26-ին:
Խնդիրը կայանում է նրանում, որ շուկայում առկա է մինչև 2020 թվականի հունիսի 1-ը թողարկված և իրացման ենթակա վիճակախաղերի տոմսերի զգալի քանակ, և այդ տոմսերը հնարավոր չէ դուրս բերել շուկայից, քանի որ դրանք վաճառվում են բազմաթիվ վաճառքի կետերում։ Միաժամանակ, տեխնիկապես հնարավոր չէ արդեն թողարկված տոմսերի վրա փակցնել հսկիչ նշաններ, քանի որ տոմսերի սերիան և համարը վիճակախաղերի կազմակերպման և անցկացման կանոնակարգերի և տոմսի աշխատանքային նմուշների համաձայն՝ թողարկված տոմսերում նշված են «ՉՋՆՋԵԼ» դաշտի տակ»։
Գտնում ենք, որ նշված հիմնավորումնեը շատ ընդհaնուր են, չունեն կոնկրետություն և բավարար չեն հիմնավորում սույն որոշման նախագծի ընդունումը: 
Մասնավորապես, պարզ չէ, թե.
- քանի տնտեսվարող սուբեկտ է իրականացնում նման գործունեություն, 
- վիճակախաղի կազմակերպիչը ում է պարտավոր տեղեկացնել յուրաքանչյուր խաղարկության տոմսերի թողարկումից առնվազն մեկ օր առաջ տվյալ վիճակախաղի խաղարկության համարի, հեռուստախաղարկության անցկացման տարեթվի, ամսվա, օրվա, ժամի մասին, ինչն արտացոլված կլինի նաև տվյալ խաղարկության տոմսերի վրա,
- որոնք են այն տնտեսվարող սյուբեկտները որոնց վերաբերվում է սույն որոշման նախագիծը, արդյոք բոլոր վիճակախաղ կազմակերպիչներն են թե, դրանց մի մասը,
- սույն որոշման նախագծի ընդունման արդյունքում վիճակախաղի կազմակերպիչների որքան եկամուտներ են դուրս մնում վերահսկողությունից,
- ինչ իրավական հիմքեր են առկա, որոնցից ակնհայտ են, որ 2020 թվականին անցկացվելիք վիճակախաղերի խաղարկությունները երկու անգամ հետաձգվել են և դրանք հնարավոր է անցկացնել 2021 թվականի փետրվարի 26-ին, ինչպես նաև  պետական եկամուտների կոմիտեին ում կողմից և ինչ տեղեկատվություն է ներկայացաված:
Բացի այդ, քանի որ հիմնավորման մեջ ներկայացված է, որ 2020 թվականին անցկացվելիք հետաձգված վիճակախաղերի խաղարկությունները հնարավոր է անցկացնել 2021 թվականի փետրվարի 26-ին, ապա առաջարկում ենք որոշման նախագծում  «կայանալու են 2020 թվականին» բառերը փոխարինել «կայանալու են մինչև 2021 թվականի մարտի 1-ը» բառերով: 
Ելնելով վերը նշվածից առաջարկում ենք որոշման նախագիծը լրամշակել սույն եզրակացությունում նշված դիտողություններին ու առաջարկություններին համապատասխան։

	Ընդունվել է
Ներկայումս ՀՀ տարածքում վիճակախաղերի կազմակերպման գործունեություն է իրականացնում  «Դիջիգեյմ» ՍՊԸ-ն՝ ՀՀ ֆինանսերի նախարարության կողմից 01.11.2017թ.-ին տրված թիվ ՎԽ-025 լիցենզիայի հիման վրա:
    «Դիջիգեյմ» ՍՊԸ-ի կողմից հաստատված և ՀՀ ֆինանսների նախարարության հետ համաձայնեցված՝ «Զառ», «Հայ Լոտո», «Լոտո Բանկ», «Տոնական Ակնթարթ», «Ընտանեկան Լոտո+», «Շանս» և «Հաջողակ Ուղի» վիճակախաղերի կազմակերպման և անցկացման կանոնակարգերի 8-րդ կետի համաձայն` կազմակերպիչը պարտավոր է յուրաքանչյուր խաղարկության տոմսերի թողարկումից առնվազն մեկ օր առաջ վերահսկող մարմնին տեղեկացնել տվյալ վիճակախաղի խաղարկության համարի, հեռուստախաղարկության անցկացման տարեթվի, ամսվա, օրվա, ժամի մասին, ինչն արտացոլված կլինի նաև տվյալ խաղարկության տոմսերի վրա:
 «Դիջիգեյմ» ՍՊԸ-ի կողմից ՀՀ ՊԵԿ ներկայացված տեղեկացումների համաձայն՝ վիճակախաղերի խաղարկությունները պետք է տեղի ունենային 29.05.2020թ.: Սակայն, ՀՀ-ում նոր կորոնավիրուսի հետ կապված իրավիճակով, իսկ հետո պատերազմական դրությամբ պայմանավորված, վիճակախաղերի հերթական խաղարկությունները «Դիջիգեյմ» ՍՊԸ-ի կողմից երկու անգամ հետաձգվել է, որոնց մասին ևս տեղեկացվել է վերահսկող մարմնին, ինչի արդյունքում վիճակախաղերի հերթական խաղարկությունները նախատեսված են 26.02.2021թ-ին:
Վիճակախաղերի տոմսերի վաճառքից ստացված եկամուտները հնարավոր է հաշվարկել տվյալ վիճակախաղի խաղարկության անցկացումից հետո, քանի որ «Վիճակախաղերի մասին» ՀՀ օրենքի 7-րդ հոդվածի 1-ին մասի «ա» կետի համաձայն՝ խաղարկությամբ կամ համակցված վիճակախաղի կազմակերպիչը` վիճակախաղի տոմսերի խաղարկության անցկացումից առնվազն երեք ժամ առաջ փաստաթղթային տեսքով ներկայացնում է հաշվետվություն, որում նշվում են կազմակերպչի անվանումը, վիճակախաղի անվանումը, վիճակախաղի խաղարկության հերթական համարը և թողարկված` վաճառված ու մարված վիճակախաղի տոմսերի մասին տվյալները` ըստ համարների, սերիաների, քանակի, և մարված տոմսերի վերաբերյալ` կազմված տեղեկանքի մեկ օրինակ, իսկ նույն հոդվածի 1-ին մասի «բ» կետի համաձայն՝ վիճակախաղի տոմսերի խաղարկության անցկացումից հետո` հաջորդ աշխատանքային օրվա ընթացքում, փաստաթղթային տեսքով ներկայացնում է հաշվետվություն, որում նշվում են կազմակերպչի անվանումը, վիճակախաղի անվանումը, վիճակախաղի խաղարկության հերթական համարը և շահած տոմսերի տվյալները` ըստ քանակի, համարների (սերիաների), շահումների չափերի ու տեսակների, և շահումային ֆոնդի չափի մասին:
[bookmark: _GoBack]Նախագծի հիմնավորման մեջ նշված էր, որ ՀՀ պետական եկամուտների կոմիտե ներկայացված տեղեկատվության համաձայն՝ վիճակախաղի կազմակերպչի կողմից 2020 թվականին անցկացվելիք վիճակախաղերի խաղարկությունները կորոնավիրուսային համավարակի և պատերազմական դրության արդյունքում երկու անգամ հետաձգվել են, և դրանք հնարավոր է անցկացնել 2021 թվականի փետրվարի 26-ին: Նախագիծը ՀՀ վարչապետի աշխատակազմ է ներկայացված եղել մինչև 26.02.2021թ., հետևաբար՝ չէր բացառվում խաղարկության անցկացման օրվա հետաձգումը։ Հարկ է նշել, որ խաղարկությունը 26.02.2021թ. կայացել է, հետևաբար՝ նախագծում «կայանալու են 2021 թվականին» բառերը փոխարինվել են «կայանալու են մինչև 2021 թվականի մարտի 1-ը» բառերով։





